
 

 
 

 

 

Biyya keennatti ibiddi timboo xuuxuun 
wolqabatu woggaa woggaan lubbuu namoota 
dhibboota, madoo kumoota fi qabeenya 
doolara miliyoonotatti lakkaawamu 
barbadeessa. 

Akka qorannoon Bulchiinsa Ibiddaa U.S. 
mullisutti du’a alkooliin machaawuu irraa 
dhufu keessaa wolakkaa ol kan ta’u ibidda 
timboo of eeggannoo malee xuuxuudhaan 
dhufa. Minnesota keessatti, timboo of-
eeggannoo malee arsuudhaan namoota balaa 
ibiddaa manneen jireenya irra gahu keessaa 
%34 ta’a.  

Minnesotatti namoota balaa ibiddaan du’an 
hundi reeffi isaan akka qoratamu ykn 
autopsy godhamu gaafata. Qorannoo bara 
2003 irraa hanga 2006 godhamen, balaa 
ibiddaan kan dhuman 255, kana keessaa, 
dhibbeenta 30 kan ta’an dhiiga isaani 
keessatti alkoolii dhuganii turun argamee jira. 
Garee kana keessaa balaan ibiddaa 
dhibbeentaan 64 kan timboo xuuxuun 
wolqabateedha.  

RAKKINA MAAL QABAA? 
Alkoolii ykn waan haraaraa fidu (drug) fi 
timboo xuuxuun hoo wolitti qabaadhaan 
fayyadaman carraa balaan ibiddaa uumamu 
kan dabalu hoo ta’u, carraa balaa kana arguu, 
xinneesuu fi jalaa baqachuu ni xinneessa.  

 
MAAL GODHUU QABAA? 
Wonti qalbiidhaan ilaalamuu qabu tokko 
balaa ibiddaa fayyadamiinsa alkoolii fi 
timboon wol-qabatu ta’a. Seera maatii keetii 
fi mataa kee ittisuuf si fayyadu 
qopheeffachuudhaan hordofi, hojiitti hiiki. 
Of-eeggaannoo ilalchisee namoota biroof 
fakkii ta’i.  

 
GATUUDHAAF OF-EEGGANNAA 
MAAL GODHAA 
Timboo fi meeshaalee timboo ittiin xuuxan 
of-eeggannoo malee gatuun sababa balaan 
ibidda manneen jireenyaa U.S. irra 
gahuudhaan lubbuu namootaa balleessu 
keessaa kan duraa ti. Akka woldaan Ittisa 
balaa Ibiddaa Biyyoolessaa ibsutti, woggaatti 
tilmaamaan manneen jireenya 250,000 balaa 
ibidda timboo fi meeshaalee timboo ittiin 
xuuxan of-eeggannoo malee gatuun gubatu. 
Balaa ibiddaa kanaan hanga namoota 2000 
kan ta’an lubbuu isaanii dhabu.  

Mi’i timboo keessatti dhaamsan (ashtrays) 
bali’aa, kan gad fageenya qabu fayyadamuun 
carraa sigaaraan mi’icha keessaa 
kukkufuudhaan ibidda uumuu waan 
xinneessuuf balaa hin jiraatu.  

Ibiddi sigaaraa waan dhaamsame fakkaatus, 
carraan ibiddi achi keessatti dhokatee 
uumamuu ni jira. Yeroo mi’a timboo 
keessatti dhaamsan qulqulleessitu, 
qorqoorroo bunaa kan qadaada sirritti qabu 
keessatti gatuudhaan akka qilleensi hin 
baanee sirritti cufamuu qaba. Sa’aa 24 booda 
qorqoorroo kana keessa waan jiru of-
eeggannoodhaan bakka tiraashaatti gatuu 
danda’ama.  

Mana keessa eddo namoonni timboo itti 
xuuxaa turan utuu gad hin lakkisin dura, 
teessuma jalaa ilaali. Ibidda hin dhaamin, 
timboo xuuxamtee, ykn kibriitii ilaali. Ibiddi 
kan uumamaa hin jirre ta’uu 
mirkaneeffachuudhaan al-tokkotti kaasi.  

 

 

 

 
 
 
OF-EEGGANNAA NAGA’UMMAAF 
Gonkumaa siree irratti timboo hin xuuxuin. 
Namooni dadhabbii qabaachuu baatanis 
hirribni isaan qabu mala. Yeroo ibiddi sireetti 
qabate dhagahee ni dammaqa jeette yaadda 
taanaan dogongortee jirta. Qilleensi summii 
qabu kan yeroo uffatni sireedhaa gabatu 

uumamu akka sirritti raftu si godha- tarii 
hirriba dhuma hin qabne ta’a.  

Namoota timboo xuuxuun hubamaniif 
gargaarsa ittisaa godhiif. Namni hiri’ina 
qaamaa qabu carraan ibiddi timboo inni 
xuuxu irraa woyyaa isaatti qabachuu guddaa 
ta’a. Namoota timboo xuuxan kan dullomanii 
fi hiri’ina qaamaa qaban yeroo hundaa ijaan 
tiksi, of-eeggannoo gahaa hordofaa jiraachuu 
isaaniif.  

 

 

 

 

Mi’a ibiddaan qabsiiftu bakka ijoolleen hin 
argine kaa’i. Kibriitii fi laayitariin mi’a 
ga’eessoonni qofa dhimma ittiin bahaniidha. 
Kibriitii fi laayitarii bakka ijoolleen 
xixiqqoon hin dhaqabne ol-fageessii kaa’i. 
Ijoolleen xixiqqoon kibriitii fi laayitarii hoo 
argatan ga’eessotatti akka keennan barsiisi.  

MAATII KEETIIF TIKA GODHI 
Qillisaa aara suuftu mana keetti bakka jalaa 
fi gubbaa akkasumas eddoo hirribaa hundatti 
tolchi. 

Akkaataa yeroo balaan dhalate manaa ittiin 
baqattu karoorfachuudhaan shaakali. 
Ijoolleen xixinnoon sagalee qillisaan aara 
suufu uumuun dammaquu dhabuu danda’u. 
Karoorri kee yeroo balaan ibiddaa uumame 
akkaataa ijoollee bira gahuu dandeessuun 
dabalatuu qaba.  

Minnesotatti, timboo dantaa 
dhablummaan xuuxuudhaan 
namoota balaa ibiddaan 
dhuman hunda keessaa 
dhibbeentaan 25, akkasumas 
du’a balaa ibidda manneen 
jireenya irra gahu keessaa 
dhibeenta 34 ta’a. 


